
«2019 – 2025 елларга балалар һәм яшьләр
ялын оештыру» ярдәмче программасына
11 кушымта

ҖИРЛЕ ҮЗИДАРӘ ОРГАННАРЫНЫҢ КАНИКУЛ ВАКЫТЫНДА
БАЛАЛАР ЯЛЫН ОЕШТЫРУНЫ ТӘЭМИН ИТҮ БУЕНЧА ВӘКАЛӘТЛӘРЕН ГАМӘЛГӘ АШЫРГАНДА БАРЛЫККА КИЛӘ ТОРГАН ЧЫГЫМ ЙӨКЛӘМӘЛӘРЕН ФИНАНСЛАШУ МАКСАТЛАРЫНДА
ТАТАРСТАН РЕСПУБЛИКАСЫ БЮДЖЕТЫННАН ТАТАРСТАН РЕСПУБЛИКАСЫ МУНИЦИПАЛЬ РАЙОННАРЫ ҺӘМ ШӘҺӘР ОКРУГЛАРЫ БЮДЖЕТЛАРЫНА СУБСИДИЯЛӘР БИРҮ
ТӘРТИБЕ

[bookmark: sub_201]1. Бу Тәртип җирле үзидарә органнарының каникул вакытында балалар ялын оештыруны тәэмин итү буенча вәкаләтләрен гамәлгә ашырганда барлыкка килә торган чыгым йөкләмәләрен финанслашу максатларында Татарстан Республикасы бюджетыннан Татарстан Республикасы муниципаль районнары һәм шәһәр округлары бюджетларына субсидияләр бирү кагыйдәләрен, максатларын һәм шартларын, әлеге субсидияләрне бирү өчен Татарстан Республикасы муниципаль районнарын һәм шәһәре округларын сайлап алу критерийларын билгели.
2. Субсидияләр җирле үзидарә органнарының каникул вакытында балалар ялын оештыруны тәэмин итү буенча вәкаләтләрен гамәлгә ашырганда барлыкка килә торган чыгым йөкләмәләрен финанслашу максатларында муниципаль районнар һәм шәһәр округлары бюджетларына бирелә (алга таба – субсидияләр, муниципаль берәмлекләр).
[bookmark: sub_204]3. Бу Тәртип нигезендә бирелә торган бюджет акчасы белән баш эш итүче – Татарстан Республикасы Яшьләр эшләре министрлыгы (алга таба – Министрлык).
4. Субсидияләр бу Тәртипнең 2 нче пунктында күрсәтелгән максатлар өчен Министрлыкка тиешле финанс елына ирештерелгән бюджет ассигнованиеләре һәм бюджет йөкләмәләре лимитлары чикләрендә бирелә.
[bookmark: sub_205]5. Субсидияләр түбәндәге критерийларга җавап бирә торган муниципаль берәмлекләр бюджетларына бирелә:
Татарстан Республикасы Министрлар Кабинеты тарафыннан төзелә торган Татарстан Республикасы балалары һәм яшьләре ялын оештыру буенча ведомствоара комиссия тарафыннан килештерелгән һәм бу Тәртипнең 11 нче пунктында күрсәтелгән субсидияләрдән файдалану нәтиҗәлелегенең максатчан күрсәткечләре (нәтиҗәләре) бирелгән каникул вакытында балалар ялын оештыру чаралары исемлеген үз эченә алган каникул вакытында балалар ялы буенча муниципаль программа булу;
җирле үзидарә органнарының каникул вакытында балалар ялын оештыру буенча хезмәтләр күрсәтүче ведомство буйсынуындагы муниципаль оешмалар булу.
6. Муниципаль берәмлекләр бюджетлары арасында субсидияләр бүлү тиешле финанс елына һәм план чорына Татарстан Республикасы бюджеты турындагы закон белән билгеләнә.
7. Субсидия бирү шартлары:
финанслашуга субсидия бирү максатларында, муниципаль берәмлектәге җирле үзидарә органының каникул вакытында балалар ялын оештыру чаралары исемлеген үз эченә алган каникул вакытында балалар ялы буенча муниципаль программаны раслау турында муниципаль хокукый акты булу;
финанслашуга субсидия бирү максатларында, муниципаль берәмлек бюджетында (муниципаль берәмлек бюджетының җыелма бюджет исемлегендә) муниципаль берәмлекнең чыгым йөкләмәләрен үтәүгә бюджет ассигнованиеләре, Татарстан Республикасы бюджетыннан субсидияләр бирергә планлаштырыла торган күләмне кертеп, аларны үтәү өчен кирәкле күләмдә булу;
финанслашуга субсидия бирү максатларында, муниципаль берәмлекнең чыгым йөкләмәләрен үтәү буенча йөкләмәләрен күздә тота торган муниципаль берәмлек бюджетына Татарстан Республикасы бюджетыннан субсидия бирү турында килешү төзү һәм әлеге килешүдә каралган йөкләмәләрне үтәмәгән өчен җаваплылык.
[bookmark: _GoBack]8. Субсидия Татарстан Республикасы Министрлар Кабинетының «Татарстан Республикасы бюджетыннан җирле бюджетларга субсидияләр формалаштыру, бирү һәм бүлү кагыйдәләрен раслау турында» 2019 ел, 20 сентябрь, 851 нче карары белән расланган Татарстан Республикасы бюджетыннан җирле бюджетларга субсидияләр формалаштыру, бирү һәм бүлү кагыйдәләренең (алга таба – Субсидияләр формалаштыру, бирү һәм бүлү кагыйдәләре) 10 нчы пункты нигезендә төзелә торган Татарстан Республикасы Яшьләр эшләре министрлыгы һәм муниципаль берәмлекнең җирле үзидарә органы арасындагы килешү (алга таба – килешү) нигезендә бирелә.
9. Муниципаль берәмлек бюджетына бирелә торган субсидия күләме (Si) түбәндәге формула буенча билгеләнә:



монда:
[image: ] - Татарстан Республикасы Министрлар Кабинетының «2019 –                   2025 елларга Татарстан Республикасында яшьләр сәясәтен үстерү» дәүләт программасын раслау турында» 2019 ел, 5 март, 158 нче карары белән (Татарстан Республикасы Министрлар Кабинетының 2019 ел, 11 июль, 566 нчы карары белән кертелгән үзгәрешләрне исәпкә алып) расланган «2019 – 2025 елларга Татарстан Республикасында яшьләр сәясәтен үстерү» дәүләт программасының «2019 –        2025 елларга балалар һәм яшьләр ялын оештыру» ярдәмче программасы нигезендә балалар ялын оештыру буенча муниципаль хезмәтләр күрсәтү күләме;
[image: ] - ял оешмаларында сменаларның озынлыгы;
[image: ] - муниципаль берәмлекләр бюджетларына субсидияләр күләмен исәпләгәндә кулланыла торган балалар ялын оештыру буенча муниципаль хезмәт күрсәтүгә норматив чыгымнар. Муниципаль берәмлекләр бюджетларына субсидияләр күләмен исәпләгәндә әлеге норматив чыгымнар Татарстан Республикасы Министрлар Кабинеты тарафыннан расланган Татарстан Республикасы балалары һәм яшьләре ялын оештыру буенча дәүләт хезмәте күрсәтүгә норматив чыгымнар тигез итеп кабул ителә;
[image: ] - Татарстан Республикасы бюджеты акчасы исәбеннән финанслауда өлешләп катнашу күләме;
Nk – муниципаль берәмлек территориясендә урнашкан дәүләт һәм муниципаль оешмалар, шулай ук коммерция һәм коммерциягә карамаган оешмалар (муниципаль һәм дәүләт оешмаларыннан тыш) хезмәткәрләренең балалары арасыннан балалар ялын оештыру буенча муниципаль хезмәтләр күрсәтү күләме;
NFZk – муниципаль берәмлекләр бюджетларына субсидияләр күләмен исәпләгәндә кулланыла торган муниципаль берәмлек территориясендә урнашкан дәүләт һәм муниципаль оешмалар, шулай ук коммерция һәм коммерциягә карамаган оешмалар (муниципаль һәм дәүләт оешмаларыннан тыш) хезмәткәрләренең балалары арасыннан балалар ялын оештыру буенча муниципаль хезмәтләр күрсәтүне тәэмин итүгә норматив чыгымнар. Муниципаль берәмлекләр бюджетларына субсидияләр күләмен исәпләгәндә әлеге норматив чыгымнар Татарстан Республикасы Министрлар Кабинеты тарафыннан раслана торган муниципаль берәмлек территориясендә урнашкан дәүләт һәм муниципаль оешмалар, шулай ук коммерция һәм коммерциягә карамаган оешмалар (муниципаль һәм дәүләт оешмаларыннан тыш) хезмәткәрләренең балалары арасыннан балалар ялын оештыру буенча муниципаль хезмәтләр күрсәтүне тәэмин итүгә норматив чыгымнар тигез итеп кабул ителә;
Li – i-муниципаль берәмлегенең Татарстан Республикасы  чыгым йөкләмәләрен финанслашуның Субсидияләр формалаштыру, бирү һәм бүлү кагыйдәләренең 13 нче пункты нигезендә ел саен Татарстан Республикасы Министрлар Кабинеты тарафыннан раслана торган һәм иң чик дәрәҗәсе;
i - балалар һәм яшьләр ялын оештыру формасының тәртип саны;
j - балалар һәм яшьләр ялы чорының тәртип саны;
n - балалар һәм яшьләр ялын оештыру формалары саны;
m - балалар һәм яшьләр ялы чорлары саны.
10. Субсидияләрне файдалануның нәтиҗәлелеген бәяләү субсидиядән файдалану нәтиҗәлелегенең максатчан күрсәткечләре (нәтиҗәләре) нигезендә башкарыла.
11. Субсидиядән файдалануның максатчан күрсәткечләре (нәтиҗәләре) түбәндәгеләр:
а) балаларны ял төрләре буенча оештырылган ял формалары белән җәлеп итү (процент), шул исәптән:
палатка тибындагы лагерьда юнәлешле сменаларда;
каникул чорында ел дәвамында белем бирү оешмасы тарафыннан оештырылган лагерьдагы көндезге сменаларда;
Татарстан Республикасы карамагындагы дәүләт оешмалары һәм муниципаль оешмалар хезмәткәрләренең балалары өчен шәһәр яны стационар лагерендагы сменаларда; 
коммерция һәм коммерциягә карамаган оешмалар хезмәткәрләренең балалары өчен шәһәр яны стационар лагерендагы сменаларда; 
шәһәр яны лагерендагы юнәлешле сменада;
хезмәт һәм ял лагерендагы сменада; 
б) сәламәтләндерү эффектын арттыру (процент).
12. Финанслашуга субсидия бирү максатларында, муниципаль берәмлек бюджетының муниципаль берәмлекнең чыгым йөкләмәсен финанслар белән тәэмин итүгә бюджет ассигнованиеләре күләме, субсидиядән файдалану нәтиҗәлелеге күрсәткечләренең килешү белән билгеләнгән күрсәткечләренә (нәтиҗәләренә) ирешү кирәклегеннән чыгып, җирле бюджет турындагы карар белән раслана.
13. Ял оештыру кампаниясен үткәрүгә субсидияләр, тиешле финанс елына кадәрге елның 15 декабренә кадәр, муниципаль берәмлекләрнең Министрлык билгеләгән форма буенча гаризалары нигезендә, каникуллар вакытында балаларның һәм яшьләрнең ялын оештыру буенча хезмәтләр күрсәтүче җирле үзидарә органнары карамагындагы муниципаль оешмалар исемлеге кушымтасы белән, бюджет ассигнованиеләренең гомуми күләменнән киләсе квартал бүленеше нигезендә Министрлыкка җибәрелә:
I квартал (5 февральгә кадәр) – 25 процент;
II квартал (5 апрельгә кадәр) – 45 процент;
III квартал (5 июльгә кадәр) – 15 процент;
IV квартал (5 ноябрьгә кадәр) – 15 процент.
14. Муниципаль берәмлекләрнең җирле үзидарә органнары тарафыннан муниципаль берәмлекләр бюджетларының финанслар белән тәэмин итү чыганагы субсидия булган чыгымнары һәм субсидиядән файдалану нәтиҗәлелеге күрсәткечләрен үтәү турындагы хисаплар килешү белән күздә тотылган форма, вакытлар һәм тәртип нигезендә Татарстан Республикасы Яшьләр эшләре министрлыгына кертелә.
15. Татарстан Республикасы муниципаль берәмлекләренең җирле үзидарә органнары кертелә торган хисап мәгълүматлары дөрес булмау һәм субсидияләрдән максатчан файдаланмау өчен законнар нигезендә җавап бирә.
16. Килешүдә каралган йөкләмәләр бозылган очракта, муниципаль берәмлекләр бюджетларыннан Татарстан Республикасы бюджетына акчаны кире кайтару һәм аларны алга таба файдалану тәртибе һәм шартлары Субсидияләрне формалаштыру, бирү һәм бүлү кагыйдәләренең 15 – 18 нче, 23 нче пунктларында билгеләнә.
17. Муниципаль берәмлек тарафыннан субсидия бирү шартлары бозылган очракта, аңа карата Россия Федерациясе бюджет законнары белән күздә тотылган мәҗбүри таләп итә торган бюджет чаралары кулланыла.
18. Субсидияләрдән максатчан файдалануны тикшерүдә тоту Татарстан Республикасы Яшьләр эшләре министрлыгы һәм Татарстан Республикасы Финанс министрлыгы тарафыннан законнар нигезендә гамәлгә ашыра.
19. Субсидиядән максатчан файдаланмау Татарстан Республикасы бюджетыннан алынган акча суммасын законнар белән билгеләнгән тәртиптә бәхәссез түләттерүгә китерә.
20. Агымдагы финанс елының 1 гыйнвары хәленә карата файдаланылмаган субсидия акчасы килешүләрдә каралган очракларда агымдагы финанс елының беренче 15 эш көне дәвамында Татарстан Республикасы бюджеты кеременә кире кайтарылырга тиеш.
Субсидияләрнең файдаланылмый калган өлеше Татарстан Республикасы бюджеты кеременә күчерелмәгән очракта, әлеге акча, Россия Федерациясе Финанс министрлыгы тарафыннан билгеләнгән гомуми таләпләрне үтәп, Татарстан Республикасы Финанс министрлыгы тарафыннан билгеләнә торган тәртиптә Татарстан Республикасы бюджеты кеременә түләттерелергә тиеш.

